
Maagizo
(a) Andika jina lako na nambari yako katika nafasi ulizoachiwa hapo juu.

(b) Tia sahihi yako kisha uandike tarehe ya mtihani katika nafasi ulizoachiwa hapo juu.

(c) Jibu maswali yote.

(d) Majibu yaandikwe katika nafasi ulizoachiwa katika karatasi hizi za maswali.

(e) Majibu yote lazima yaandikwe kwa lugha ya Kiswahili.

(f) Usitoe ukurasa wowote kutoka kwenye mkusanyiko huu wa karatasi.

(g) Karatasi hii ina kurasa 11 zilizopigwa chapa.

(h) Watahiniwa ni lazima wahakikishe kwamba kurasa zote za karatasi hii zimepigwa chapa sawasawa na kuwa maswali yote yamo.

1. UFAHAMU: (Alama 15)

Soma kifungu kifuatacho kisha ujibu maswali.

Kamusi ya Kiswahili Sanifu inafasili neno "dawa" kama "kitu kinachopewa mtu ili apone ugonjwa alio nao”.  Neno "dawa" pia hutumiwa kumaanisha kitu kinachopumbaza au kutia sumu au kuzua tumbuizo kwa kuduwaza akili. Kwa mfano, wataalamu wamefikia uamuzi kuwa pombe, kwa mazoea, hutuliza ubongo wenye uchovu ilihali bangi hutuliza maumivu na kusababisha kusinzia; nayo majani ya mti unaotumiwa kutengeneza kokeini, hufisha ganzi na kumwezesha mtu kuvumilia uchungu au uchovu.

Na, je, uraibu ni nini? Uraibu ni hali ya kujizoeza au kutumia kitu mara kwa mara hadi kutegemea hicho ambacho mtu amekizoea. Kwa hivyo, uraibu ni mazoea ambayo mtumizi ameshindwa kuyaacha. Hali hiyo ya uraibu huanza kwa kitendo ambacho huonekana kana kwamba hakiwezi kamwe kumdhuru anayetumia dawa. Lakini, baada ya muda, fikira zake huanza kuzoea hivi kwamba, hata kabla ya mwili kuanza kutegemea dawa hiyo, akili huitarajia. Hii ni kwa sababu, punde baada ya matumizi, mtu huhisi hali ya utulivu ambao, kwa kweli, si wa hakika bali ni kama uliotiwa chumvi kwani hasa, hauna mashiko.

Kuna aina tofauti za dawa ambazo hutumiwa vibaya na watu. Baadhi ya dawa hizo huzua hisia za kumtia mtu chonjo isiyo ya kawaida. Zingine husababisha ulegevu ambapo mtumizi huhisi usingizi au "ufu” baada ya uti wa mgongo kuathiriwa kisha mtu akakumbwa na hali ya usahaulifu halafu asiweze kufuatiliza fikira kwa mantiki kama kawaida ya binadamu mwenye akili razini hadi kufikia kupoteza fahamu.

Matokeo ya matumizi ya dawa zisizofaa huwa ni mtu kukumbwa na hali hiyo ambapo anajihisi "akiwa juu" na hutamani mno kuendeleza hisia hizo hadi anapokuwa hajiwezi wala kujimudu ndiposa watu huanza kumsema mtu kama huyo — kwamba amehusudu kupindukia hali hiyo ambapo, uraibu huwa umetimia.

Dawa za kulevya zinaweza kulinganishwa na kisu kinachotumiwa jikoni. Kisu hicho kina kazi maalumu. Kazi yake ni kukata mboga kama kabeji, karoti, nyanya, vitunguu na vyakula kama mikate na vinginevyo. Lakini kisu chicho hicho kinaweza kutumiwa kumkata shingo binadamu! Basi hapo kitakuwa kimenajisiwa — yaani kutumiwa kwa njia isiyofaa.

Kila mara mtu anapomeza tembe au dawa yoyote yenye uwezo wa kusisimua sehemu ya mbele ya ubongo. mtu huyo huhisi msisimko.

Bangi, miraa, pombe (kama chang'aa, busaa, muratina, kwete, kaluvu na zinginezo) na sigara zina mnato ambao humzuzua mtumizi hadi asiweze kujizuia na hata akapuuza mambo mengine muhimu angalau apate hisia hizo za kusisimua. Mtu kama huyo, ingawa anatambua kuwa anatumia dawa hizo, hatambui kamwe jinsi zinavyoathiri ubongo wake, na jinsi zitakavyomdhuru siku za usoni.

Baadhi ya wanaouza dawa hizo kwa vijana huwa wanahoji: "Iwapo vijana hawa ni wajinga kufikia kiwango cha kujiruhusu kukubali kuharibiwa miili yao hivyo, basi nami nitakuwa mjinga kama wao iwapo nami sitatumia ujinga huo wao kujipatia faida."

Kwa nduli mwenye maoni kama hayo, wasia ambao tunaweza kumpa ni huu: iwapo haja yako kuu maishani ni kujipatia faida, basi tambua kwamba hucheka kovu asiyefikwa na jeraha. Na iwapo w ewe ni mmoja wa wanaotumia dawa za kulevya na unaishi kwa mwelekeo wa kujistarehesha kwazo, basi umo kwenye hatari kubwa ya kuwa mtumwa wa hao wanaotafuta faida. Je, unafikiri umo duniani kwa haja ya kujitumbuiza huku ukijidhuru mwenyewe?

Matumizi mabaya ya dawa za kulevya huathiri mwili. akili na roho. Kila mtu anapaswa kujali maslahi ya wenzake katika jumuiya anamoishi na kwa hivyo ni wajibu wa kila mtu kudumisha desturi yenye maadili na kuepuka kutumia dawa zinazovuruga akili na kudhoofisha mwili. Kwa kifupi, matumizi ya dawa za kulevya ni upumbavu mtupu.

Baadhi ya matokeo ya matumizi mabaya ya dawa ni hisia za pumbao la mawazo, kutojali mambo hatari, hamu ya kula kupindukia, ulegevu, vitendo vya kihuni, wasiwasi usio na sababu na hata wazimu. Matokeo mengine hasa ya dawa kama bangi, changaa, pombe na nyingine zinapotumiwa kwa wingi ni kwamba humfanya mtu asiweze kupumua vyema, awe chonjo kuzidi kawaida, mkakamavu kuliko anavyopaswa, mwenye wasiwasi, anayesinzia kila mara, anayehisi kutapika, anayetetemeka viungo, anayeshuku watu kuwa wananuia kumdhuru, anayetenda vitendo hatari kwake mwenyewe na kwa wenzake na hatimaye husababisha kupoteza fahamu na hata kufariki. 
Mtu anapokolewa na dawa mwilini, tabia zake hudhihirisha kuchanganyikiwa akili, kutotambua baina ya hali halisi na hali inaytokana na fikira potofu, kutotambua wakati na kutojali lolote.

MASWALI 
a) Teua Anwani mwafaka kwa taarifa hii. 






       ((alama 2)
……………………………………………………………………………………………………………………………………………………………

b) Taja matokeo ya matumizi mabaya ya dawa za kulevya kwa mujibu wa kifungu hiki.                  (alama 4)

……………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………

c) Eleza vile walanguzi wa dawa za kulevya wanavyohalalisha vitendo vyao. 

        (alama 2)

……………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………..

d) Taja  dalili za kuthibitisha kuwa mtumiaji wa dawa za kulevya amezidiwa na kiwango cha dawa mwilini. 









       (Alama 3)
……………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………..

e) Eleza maana ya maneno haya kama yalivyotumiwa katika kifungu. 


        (alama 4)

(i) Duwaza………………………………………………………………………………………………………………………………………………

(ii)     Fisha ganzi………………………………………………………………………………………………………………………………………....

…………………………………………………………………………………………………………………………………………………………… 

(iii)    Razini………………………………………………………………………………………………………………………………………………… 

(iv)    Mnato…………………………………………………………………………………………………………………………………………………

2. UFUPISHO: (Alama 15)

   Soma kifungu kifuatacho kisha ujibu maswali.

Usasa na mabadiliko katika mitindo ya maisha ni miongoni mwa mambo yanayochangia kuongezeka kwa idadi ya  wasichana wadogo kupata mimba. Katika jamii ya zamani ya Kenya, msichana ambaye hajaolewa alipata mimba kwa tukizi sana. Lakini maadili ya kungani yamedidimia sana siku hizi na hivyo kujenga mazingira mwafaka ya wasichana kubeba mimba wakiwa bado wadogo. Imekuwa hali ya watoto kuzaa watoto wenzao. Sambamba ni ongezeko la wasichana wadogo wanaoshika mimba kuondolewa shuleni kwa fedheha inayoambatana na mimba nje ya ndoa.

Usasa umesambaratisha mfumo wa kitamaduni uliohakikisha kwamba akina nyanya wanawafunza wasichana mambo ya kiutuuzima. Vivyo hivyo usasa umewatenganisha wavulana na babu zao waliokuwa chanzo cha hekima ya mambo ya kiutuuzima. Wasichana chungu nzima wanazaliwa na kulelewa katika majiji na miji — mbali na nyanya zao, Vijana wengine — wavulana kwa wasichana, wameachwa kutapatapa katika bahari ya maisha bila mwelekezo kwa vile wazazi wao wenye haya wanashindwa kuwakabili na kusema nao kuhusu mambo ya ngono. Wanabaki kuokotaokota porojo na hekaya za marika zao, majarida ya kutilika shaka, wavuti na sinema zisizoaminika. Vyanzo hivi vya maelezo kuhusu ngono vinachochea harara katika miili ya vijana hao wanaopitia mabadiliko ya kubalehe.

Utukuzaji wa ngono unatilia shadda na kugeuza ngono kuwa bidhaa ya kibiashara. Hili huchangia dhana potofu kwamba ngono si tu chanzo cha ureda bali chanzo cha kipato. Baadhi ya wasichana wanalazimika kuchuuza miili yao ili kusaidia uzumbuaji wa riziki kwa familia zao. Mara nyingine tokeo ni kupachikwa mimba. Kuenea kwa ufukara kunawasukumiza wasichana wengine kuzika aibu zao na kutumia miili yao kama bidhaa ya kuuza.

Jamii ya leo inayopenda raha ina wanaume wenye ashiki za kinyama wanaowadandia wasichana wadogo na kuwabaka. Wakati mwengine huwaambukiza magonjwa ya zinaaa sikwambii kuwapachika mimba.

Mimba nyingine za wasichana wadogo hutokana na matumizi ya mihadarati. Wasichana wanaotumia dawa za kulevya hawawezi kujidhibiti Wanapoteza uhalisia wao na mtazamo wao wa kimaadili. Kwa hivyo, sio mno wao kuhusika katika utovu wa nidhamu ya kingono. Wanaweza kujiingiza katika maisha yanayowaweka katika hatari ya kupata himila. Vivyo  hivyo wavulana na wanaume wanaotumia dawa za kulevya wanaweza kuwashawishi au kuwashurutisha wasichana kufanya mapenzi ya kiholela.

Kwa kweli dunia imebadilika sana siku hizi. Siku hizi kuna wasichana wengi wanaopachikwa mimba kabla ya ndoa kuliko enzi ya kabla uhuru. Athari ya himila hizo za mapema ni nyingi. Wasichana wadogo hujipata wamekuwa wazazi wa watoto ingawa wenyewe wangali watoto. Jukumu la kulea vitoto vyao huwa gumu. Hali huwa mbaya zaidi wavulana au wanaume waliowapachika mimba wanapodinda kuhusika au kukataa kusaidia gharama ya malezi. Ndipo kukawepo watoto wengi wanaolelewa na mzazi mmoja – ambapo mara nyingi mzazi huyo mmoja tu ni mama. Baba anakuwa fumbo na tena mkimbizi mkubwa. Wakati mwingine msichana anapopata mimba hukataliwa na wazazi wake au kukatisha masomo yake. Aidha, anaweza akaaadhirika kiafya kwa kubebeshwa mimba ilihali mwili wake haujakomaa vya kutosha. Maisha humgeukia kuwa sawa na kukwea mlima Kilimanjaro. 
a) Ni kwa sababu gani idadi ya wasichana wadogo wanaopachikwa mimba imeongezeka. 

(Maneno 100)

(Alama 9, 1 utiririko)

           Matayarisho.

…………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………
Jibu

………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………
b) Fupisha aya ya mwisho. (Maneno 40)
(Alama 6, 1 utiririko)

            Matayarisho 

………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………
Jibu 

………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………
3. MATUMIZI YA LUGHA: (Alama 40)

a) Eleza sifa mbili mbili za sauti hizi. 





     (alama 2)
/i/…………………………………………………………………………………………………………………………………………………………………………………………………
/ch/……………………………………………………………………………………………………………………………………………………………………………………………..
b) Huku ukitoa mifano tofautisha ala sogezi na ala tuli. 



     (alama 2)
………………………………………………………………………………………………………………………………………………………….

…………………………………………………………………………………………………………………………………………………………………………………………………………………………………………………………………………………………………………………….

c) Yakinisha. 







               (alama 1)

Mamlaka makubwa ya Rais  hayakwazi juhudi za upinzani. 
…………………………………………………………………………………………………

d) Huku ukitoa mifano, tofautisha silabi funge na silabi wazi. 


     (alama 2)
……………………………………………………………………………………………………………………………………………………………………………………………………
e) Tia shadda katika neno lifuatalo ili litoe maana mbili tofauti. 


     (alama 2)

Walakini 

………………………………………………………………………………………………………………………………………………………….
………………………………………………………………………………………………………………………………………………………….

f) Andika katika usemi wa taarifa.




 

     (alama 2)
“Nitawafuta kazi wafanyikazi wote wanaozembea kazini.” Waziri aliwaonya.

………………………………………………………………………………………………………………………………………………………………………………………………………………………………………………………………………………………………………
g) Tunga sentensi moja ukitumia nomino katika ngeli ya  U  - YA. 


     (alama 2)

………………………………………………………………………………………………………………………………………………………….
h) Tumia kitenzi –fa katika sentensi sahihi kuonyesha kauli ya kutendesha. 
     (alama 1)

………………………………………………………………………………………………

i) Tambua kiima na yambwa katika sentensi hii. 




     (alama 2)

Mwanafunzi alipewa zawadi na mwalimu mkuu.

………………………………………………………………………………………………………………………………………………………………………………………………………………………………………………………………………………………………………

j) Tambua na ueleze hali na nyakati katika sentensi hii. 



    (alama 2)

Sehemu hii yampendeza mtu ambaye anapenda kutalii.

………………………………………………………………………………………………………………………………………………………………………………………………………………………………………………………………………………………………………

k) Changanua kwa njia ya jedwali. 






     (alama 3)

Wanafunzi wengi waliosoma kwa bidii hawakuathirika na udanganyifu wa mitihani.

………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………
l) Bainisha maana mbili zinazotokana na sentensi hii. 



     (alama 2)

Wanafunzi walisomeana barua.

………………………………………………………………………………………………………………………………………………………………………………………………………………………………………………………………………………………………………
m) Tumia chagizo ya idadi badala ya uliyopewa katika sentensi ifuatayo. 

     (alama 2)
Tulimtembelea nyanya Jumamosi iliyopita.

……………………………………………………………………………………………………………………………………………………………………………………………………
n) Bainisha matumizi ya kiambishi KU katika sentensi hii. 


           
     (alama 3)

Mkurugenzi hakukusaidia ulipoenda kule Mombasa anakofanya kazi.

……………………………………………………………………………………………………………………………………………………………………………………………………
o) Andika Methali inayojumuisha ujumbe ufuatao. 




     (alama 2)

Hata mtaalamu huhitaji kutafuta msaada wa wataalamu wenzake.
………………………………………………………………………………………………………………………………………………………………………………………………………………………………………………………………………………………………………
p) Bumba ni kwa nyuki …………………………………………. ni kwa samaki na ……………………… ni kwa siafu. 





     (alama 2)
q) Tunga sentensi moja kutofautisha kimaana jozi lifuatalo. 


     (alama 2)

Pure………………………………………………………………………………………………………………………………………………………………………………………………
Bure………………………………………………………………………………………………………………………………………………………………………………………………
r) Tunga sentensi moja kuonyesha maana mbili za neno: Mradi. 


     (alama 2)
……………………………………………………………………………………………………………………………………………………………………………………………………
s) Taja dhana zinazowakilishwa na Mofimu zilizopigiwa mstari. 


     (alama 2)

i) Someni……………………………………………………………………………………

ii) Ukuta …………………………………………………………………………………………

t) Unda majina mawili kutokana na neno dhuru. 




     (alama 2)

……………………………………………………………………………………………………………………………………………………………………………………………………
4. ISIMUJAMII (Alama 10)

a) i)  Eleza dhana ya misimu. 






     (alama 1)

…………………………………………………………………………………………………………………………………………………………........................................................................................................................................................................................................................................................................................................................................................................
ii) Taja sifa nne za misimu. 






     (alama 4)

……………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………… (i) Eleza maana ya lakabu. 






     (alama 1)
…………………………………………………………………………………………………………………………………………………………………………………………………………………………………………………………………………………………………………………………………………………………………………………………………………

(ii) Eleza dhima ya lakabu katika jamii. 





     (alama 4)

………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………….

